
Пулнинг  Янги  Рангига Энг Сўнги Қўшимча Хавфсизроқ, Зуккороқ ва 
Ишончлироқ. 

НЬЮ ЙОРК – (28 Сентябрь, 2005 й.) – АҚШ ҳукумати бугун, 2006 йилнинг бошида 
муомалага кирувчи 10 долларлик пулнинг янги, хавфсизроқ дизайнини тақдим қилди. 
Озодлик Хайкалининг машъаласи ва АҚШ Конституциясидан олинган «We the People» 
(Биз Халқмиз) сўзлари билан ажралиб турувчи 10 долларлик банкнот одамлар ўз 
пулларини текширишида фойдаланиши осон бўлган муҳофаза хоссаларини, шунингдек 
нафис тўқ сариқ, сариқ ва қизил рангли фонларни ўзида мужассам этади. 

«Қалбаки пул ясовчилардан олдинда боришда давом этиш учун биз валютани хар етти-ўн 
йилда янгилаб боришни кўзда тутаяпмиз», деди Молия Вазири Джон В. Сноу. «Ушбу 10 
долларлик пул дизайнига, шунингдек, янги серияда бундан аввал чиқарилган 20 ва 50 
долларлик пулларга киритилган такомиллаштирилган муҳофаза хоссалари бутун дунёда 
бизнинг валютамизга бўлган ишончни ошиб боришини таъминлашда кўмак беради.» 

Янги 10 долларлик АҚШ нинг янги дизайн сериясидаги учинчи деноминация бўлиб, 
ундан сўнг 100 долларлик пул дизайнини ўзгартириш режалаштирилган. Янги дизайндаги 
20 ва 50 долларлик пуллар аллақачон муомалада. АҚШ Ҳукумат вакилларига кўра, валюта 
мухофазасининг афзалликларидан фойдаланиш ва доимий ўзгариб турувчи пулни 
қалбакилаштириш технологияларидан олдинда бориш мақсадида хукумат АҚШ валютаси 
дизайнини ҳар етти - ўн йилда ўзгартириб боради. 



«Янги банкнотни муомалага киритиш билан бир қаторда, 10 долларлик банкнотга ва 
умуман бизнинг валютамизга киритилаётган ўзгаришлар ҳақида кенг омманинг 
хабардорлигини оширишга қаратилган жамоатчиликни ўргатиш дастурини ҳам олиб 
борамиз. Банкнотнинг маҳофаза хоссалари ва улардан фойдаланишни билган 
жамоатчилик қалбаки пул ясовчилардан олдинда боришимизда бизнинг энг яхши 
ҳамкорларимиздан бири бўлади.» деди АҚШ Хазиначиси Анна Эскобедо Кабрал. 

Федерал Резерв Раиси Ўринбосари Роджер В. Фергусон Жр. нинг таъкидлашича, кейинги 
йил бошида янги 10 долларлик пул чиқарилганда, «янги дизайндаги 10 долларлик пулни, 
хамда барча бошқа дизайнлардаги пулларни кундалик пул муомаласида тўлиқ 
ишлатишингиз мумкин». 1861 йилдан буён чиқарилган ҳар бир АҚШ пули ўзининг тўла 
қийматида қолган ва бугун ҳам номинал қийматида қабул қилинади. «Федерал Резерв ҳеч 
қачон аввалги чиқарилган АҚШ валютасининг бирортасини ҳам чақириб олмаган», деди 
Фергусон. 

Янги 10 долларлик банкнот, 2003 ва 2004 йилларда мос равишда муомалага киритилган 20 
ва 50 долларлик банкнотлар каби, қалбакилаштиришга қарши замонавий муҳофаза 
хоссаларини ўзида мужассам этади, жумладан уларнинг учтаси нақд пул билан 
ишловчилар ва истеъмолчилар фойдаланиши учун осон: 

•	 Ранги ўзгарувчан буёқ: 10 долларлик пулингизни бир томонини қияроқ 
ушлаб туриб, унинг олд томонининг қуйи ўнг бурчагида жойлашган «10» 
рақамининг мис рангдан яшил ранга ўзгаришини текширинг. 

•	 Сув белгиси: Пулни ёруғликка тутинг, хамда Молия Вазири Александр 
Хамилтоннинг хира тасвири унинг портретини ўнг томонида кўринишини 
текширинг. Бу тасвир банкнотнинг иккала томонидан ҳам кўриниши лозим. 
Дизайни ўзгартирилган 10 долларлик банкнотда сув белгисини кўриш янада 
осон - сув белгиси жойлашган ўрнини билдириб туриш учун ичи бўш овал 
шакл киритилган. 

•	 Муҳофаза ипи: Пулни ёруғликка тутинг ва заррадек харфлар билан «USA 
TEN» сўзлари такрорланиб ёзилган кичик тасма мавжудлигини текширинг. 
Бу тасма суратнинг ўнг томонида вертикал тарзда жойлашган бўлиши 
лозим. 

«Технология ютуқлари бизнинг валютамизга тобора ўсиб борувчи таҳдидларни юзага 
келтиради», деди АҚШ Молия Вазирлигининг Гравюра ва Нашр Этиш Бюроси директори 
Том Фергусон. «Ўтган икки йил давомида муомалага чиқарилган 20 ва 50 долларлик 
банкнотлар сингари, янги 10 долларлик пул дизайни хавфсизроқ – чунки нақд пул билан 
ишловчилар ва истеъмолчилар учун уни текшириш осон, зуккороқ – қалбаки пул 
ясовчилардан олдинда боради, хамда ишончлироқ – АҚШ валютасининг дахлсизлигини 
ҳимоя қилади.» 

Ушбу сериядаги ҳар бир деноминацияда АҚШ Озодлик Белгиси мавжуд. Озодлик 
Ҳайкалининг қизил рангдаги машъаласи тасвири Молия Вазири Александр Хамилтон 
суратининг чап томони фонига киритилган, хамда кичикроқ, металлик қизил рангдаги 
машъала Хамилтоннинг шундоққина ўнг томонига жойлаштирилган. АҚШ 

суратининг ўнг томони фонига қизил рангда киритилган. Кичик, сариқ рангдаги «10 лар» 
банкнотнинг олд ва орқа томонларининг турли жойларига киритилган. 
Истеъмолчилар ўз пулларининг ҳақиқийлигини текширишда унинг рангига 
асосланмасликлари лозим бўлсада, бироқ, ранг банкнотни янада мураккаблаштиради ва 
қалбакилаштиришни қийинлаштиради. Турли қийматдаги банкнотлар учун турли ранглар 
ишлатилади, бу эса барчага қўл келади - айниқса кўзи хира кишиларга бир номиналдаги 
пулни иккинчисидан осон ажратиб олиш имконини беради. 

Дастур Ҳақида 

Бугунги кунда 10 долларлик пулнинг янги кўриниши тақдим қилиниши билан АҚШ 
ҳукуматининг жамоатчиликни ўргатиш дастури жиддий тусга киради. Нақд пул билан 
ишловчилар ва истеъмолчиларни янги дизайнни танишга тайёрлаш ва қалбаки пул 
ясовчилардан ҳимоя қилиш мақсадида бизнес ташкилотлари, молиявий муассасалар, савдо 
ва профессионал уюшмалар, фуқаролар гуруҳлари ва алохида шахслар учун кўплаб бепул 
ўқув материаллари, қулай карточкалар, ўқув видео-материаллар ва CD-ROM лар 
тайёрланган. Материалларга қуйидаги интернет манзилида буюртма бериш ёки уларни 
кўчириб олиш мумкин www.moneyfactory.gov/newmoney. Ўқув материаллари 24 тилда 
тайёрланган. 

2003 йилдан буён бизнес ва бошқа ташкилотлар ўзининг нақд пул муомаласидаги 
ходимларини банкнотларнинг такомиллаштирилган мухофаза хоссалари борасида 
ўқитишда кўмаклашиш учун 62 миллиондан ортиқ ўқув материалларига буюртма беган. 

Ҳукуматнинг тахминига кўра, 10.000 та 10 долларлик банкнотга нисбатан қалбаки пул 
сони 1 тани ҳам ташкил қилмайди. Шундай бўлсада, қалбаки пулларнинг тобора ошиб 
бораётган қисми рақамли усулда ясалади. 1995 йилдан 2004 йилгача рақамли усулда 
ясалган қалбаки пуллар АҚШда аниқланган барча қалбаки пулларнинг 1 фоизидан ҳам оз 
миқдордан 54 фоизига ошган. 

Муҳофаза хоссаларини такомиллаштириш, кескин қонуний чоралар кўриш хамда 
жамоатчиликка пулни текшириш йўлларини ўргатиш тадбирлари орқали 
қалбакилаштириш паст даражада ушлаб келинди. 

Ўтган ўн йил мобайнида, кенг омманинг рақамли жиҳозлардан фойдаланиш имконияларти 
кенгайди, хамда натижада рақамли усулда ясалган қалбаки пуллар миқдори ошди. 
Технология ютуқлари валютани рақамли қалбакилаштиришни осонроқ ва арзонроқ қилиб 
борар экан, қалбаки пул ясовчилардан олдинда бориш мақсадида ҳукумат валюта 
дизайнини таҳминан ҳар етти-ўн йилда ўзгартириб туришни режалаштиради. Ҳозирги 
пайтда ҳукумат 5 долларлик банкнот дизайнини ўзгартиришни режалаштирмаган. 1 ва 2 
долларлик пуллар дизайни ўзгартирилмайди. 

